
						위키문헌 ― 우리 모두의 도서관.

					

					


					
					
					이 페이지는 아직 교정을 보지 않았습니다
正心其功之大如此猶不過謹之一字也○此節
言胎敎之要
寧憚十月之勞以不肖其子而自爲小人之母乎
不强十月之功以賢其子而自爲君子之母乎此
者胎敎之所由立也古之聖人亦豈大異於人者
取於斯二者而已矣大學曰心誠求之雖不中不遠
矣未有學養子而后婦者也勞平聲强去養並上聲中去聲后後通
寧猶豈也憚患之也强勉强也功猶言工夫也去
取猶言取舍也大學舊禮記篇名今爲別書誠實
也言若以實心求之庶幾得其道也○此節難之

